
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Հիմք ընդունելով ՀՀ կառավարության 2022 թվականի դեկտեմբերի 15-ի թիվ 1989-Ա որոշման 6-րդ կետը, որով առաջարկվում է Երևանի քաղաքապետին ՀՀ ՏԿԵՆ պետական գույքի կառավարման կոմիտեի (այսուհետ՝ Կոմիտե) նախագահի հետ համատեղ սույն որոշումն ուժի մեջ մտնելուց հետո եռամսյա ժամկետում Հայաստանի Հանրապետության կառավարություն ներկայացնել առաջարկություն սույն որոշման 3-րդ կետում նշված ք. Երևան, Ավան Աճառյան փողոց 40 հասցեում գտնվող անշարժ գույքի հետագա օգտագործման վերաբերյալ, Կոմիտե է դիմել Երևանի քաղաքապետարանը՝ նշված անշարժ գույքն անհատույց օգտագործման իրավունքով «Երևանի Ներսես Մեծի անվան հ.124 հիմնական դպրոց» ՊՈԱԿ-ին ամրացնելու առաջարկությամբ՝ մինչև վերջինիս անհատույց օգտագործման իրավունքով ամրացված ք.Երևան, Աճառյան փողոց թիվ 1 փակուղի թիվ 15 հասցեում գտնվող շենքի հիմնանորոգման ավարտը:
Համաձայն Երևանի քաղաքապետարանի կողմից ներկայացված տեղեկատվության՝ «Երևանի Ներսես Մեծի անվան հ.124 հիմնական դպրոց» ՊՈԱԿ-ին անհատույց օգտագործման իրավունքով ամրացված շենքի հիմնանորոգումը ներառված է մինչև 2026 թվականը կառուցվող, հիմնանորոգվող կամ վերանորոգվող 300 դպրոցների ցանկում: Հաշվի առնելով Դպրոցի ներկայիս շենքի վատթարացող վիճակը՝ նպատակահարմար է ընթացիկ կամ գալիք ուսումնական տարում Դպրոցի գործունեությունը կազմակերպել Աճառյան փողոց 40 հասցեում գտնվող շենքում՝ ելնելով Դպրոցի անձնակազմի և աշակերտների համար անվտանգ միջավայր ապահովելու առաջնահերթությունից:
[bookmark: _GoBack]Հիմք ընդունելով վերոգրյալը՝ Կոմիտեն մշակել է «Անհատույց օգտագործման իրավունքով անշարժ գույք ամրացնելու մասին» ՀՀ կառավարության որոշման նախագիծը, որով առաջարկվում է ՀՀ ՏԿԵՆ պետական գույքի կառավարման կոմիտեին ամրացված ք. Երևան, Ավան Աճառյան փողոց 40 հասցեում գտնվող անշարժ գույքն անհատույց օգտագործման իրավունքով 2 տարի ժամկետով ամրացնել «Երևանի Ներսես Մեծի անվան հ.124 հիմնական դպրոց» ՊՈԱԿ-ին՝ մինչև վերջինիս անհատույց օգտագործման իրավունքով ամրացված շենքի հիմնանորոգման ավարտը:
 «Անհատույց օգտագործման իրավունքով անշարժ գույք ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
 «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 4.3 կետով սահմանված Կրթության զարգացմանը միտված դրույթներից, մասնավորապես՝ գերակա խնդիր է կրթության զարգացումը, որի շնորհիվ միայն հնարավոր է հասնել կայուն ու ներառական զարգացման ու համընդհանուր բարեկեցության: Մարդկանց գիտելիքների և հմտությունների ուղղությամբ ներդրումները երկրի զարգացման գրավականն են: Կրթության ոլորտում նախատեսվող աշխատանքները միտված են լինելու քաղաքակիրթ, ստեղծագործ, նախաձեռնող, կարողունակ, մրցունակ և ապագան իր սեփական երկրում պատկերացնող քաղաքացու ձևավորմանը: Ոլորտի զարգացումը սերտորեն կապակցվելու է պետության զարգացման ռազմավարությանը և գերակայություններին:


